
CYNLLUN GWEITHREDU DRAFFT 

 

Mis/Blwyddyn

Gorffennaf 1999

Carreg Filltir

Y Pwyllgor yn gorffen ei ystyriaethau 
cychwynnol. Cyngor i’r Ysgrifennydd 
Cynulliad.

Gor Gorffennaf – Medi 1999 Parhau i ddatblygu, hybu ac ymestyn 
partneriaethau rhwng yr awdurdodau lleol, 
ysgolion a cholegau Addysg Bellach.

Medi – Tachwedd 1999 I’w drafod gan yr holl Bwyllgorau a 
chyngor cyn hynny i’r Ysgrifenyddion/
Cabinet ar sut i ymdrin â chlirio 
papurau etc.

Y Pwyllgor i gael cyflwyniadau gan 
bartïon sydd â diddordeb yngln â’u barn 
am y Cynllun Gweithredu. Pwrpas hyn yw 
penderfynu ar y berthynas rhwng Cyngor 
Cenedlaethol Addysg a Hyfforddiant 
Cymru a’i fyrddau rhanbarthol (fel y’u 
cyhoeddwyd, gan gysylltu yn ôl y galw â 
byd busnes)a’r Consortia Cymunedol lleol 
Addysg a Hyfforddiant, a Gyrfaoedd 



Cymru newydd.

Yr Ysgrifennydd Cynulliad i bennu ffurf 
fras y polisïau a’r blaenoriaethau ar gyfer y 
Cyngor Cenedlaethol a’i fyrddau 
rhanbarthol, gan ystyried llinynnau 
allweddol eraill y Cynllun Gweithredu, er 
enghraifft: mynd i’r afael â dieithrwch 
cymdeithasol; anghenion o ran sgiliau; 
cymwysterau a fframweithiau sicrhau 
ansawdd; targedau cenedlaethol; 
Consortia Cymunedol Addysg a 
Hyfforddiant; a Gyrfaoedd Cymru. 
Ymgynghori â’r Pwyllgor ynghylch y 
materion hyn.

Rhagfyr 1999 Y Pwyllgor i gynnig cyngor i’r 
Ysgrifennydd Cynulliad ar y polisïau a’r 
blaenoriaethau bras.

Dechrau ar y drefn benodi ar gyfer y 
Cadeirydd, Prif Weithredwr ac aelodau o’r 
Cyngor Cenedlaethol, a Chadeiryddion 
Byrddau Rhanbarthol y Cyngor 
Cenedlaethol.

 

Erbyn diwedd y flwyddyn bydd y Pwyllgor wedi ystyried hanfod y cynigion sydd yn y Cynllun 
Gweithredu ac wedi rhoi ei gyngor ar y blaenoriaethau i’w cynnwys yn y llythyr i’r Cyngor 
Cenedlaethol sy’n amlinellu ei gylch gwaith ar gyfer 2000-01, wedi cael cyflwyniadau gan 
bartïon sydd â diddordeb; ac wedi rhoi cyngor am yr eildro i’r Ysgrifennydd Cynulliad.

Mis/Blwyddyn Carreg Filltir



Ebrill 2000 Gyrfaoedd Cymru wedi’i sefydlu, a’r swyddogaeth 
o roi contractau cyfarwyddyd i oedolion, a Phorth 
Ieuenctid, yn cael eu trosglwyddo i’r Cwmnïau 
Gwasanaethau Gyrfaoedd.

Gorffennaf 2000 Penodi Cadeirydd, Prif Weithredwr ac 

aelodau’r Cyngor Cenedlaethol, a Chadeiryddion 
Byrddau Rhanbarthol y Cyngor.

Awst 2000 Y Cyngor Cenedlaethol yn cael ei sefydlu ac yn 
dechrau paratoi (gan ymgynghori’n glós â phawb, 
gan gynnwys y sectorau addysg, busnes a 
gwirfoddol, sydd â diddordeb yng ngwaith y 
Cyngor) ar y tasgau allweddol canlynol:

- sefydlu trefniadaeth atebolrwydd cadarn a 
thryloyw;

- defnyddio a datblygu asesiadau o anghenion 
sgiliau yn y dyfodol;

●     datblygu a chynorthwyo Consortia 
Cymunedol;

- llunio canllawiau ar gynllunio ar gyfer y Consortia 
Cymunedol;

- cyflwyno methodoleg ariannu gadarn sy’n 
seiliedig ar egwyddorion cyffredin ac arian cyfun 
os oes modd, â phwyslais cadarn ar werth am 
arian ac effeithiolrwydd; 

- datblygu fframwaith dyfarniadau sy’n seiliedig ar 
un credyd ar gyfer cymwysterau, sy’n pontio pob 
sector;

- cadw safonau uchel o ran asesu ansawdd a 
chasglu data at ddibenion monitro ac adolygu;



- cyd-gysylltu â’r Gwasanaeth Cyflogi, yn benodol 
ynghylch rhaglenni a ariennir o dan y Fargen 
Newydd;

 

- strategaethau sy’n adlewyrchu polisi’r Cynulliad o 
sicrhau newid sylfaenol o safbwynt canlyniadau – 
fel yr awgrymwyd yn y Papur Gwyrdd –‘Rhywbeth i 
Bawb yw Dysgu’. Er enghraifft, y defnydd gorau o 
ddysgu yn y gymuned; TCG; gweithio ar y cyd ag 
addysg uwch; a hybu cyson ar ddysgu ac addysgu 
drwy gyfrwng y Gymraeg ar y cyd â Bwrdd yr Iaith 
Gymraeg; a chydweithio clós gyda Llyfrgelloedd, 
Amgueddfeydd, cyrff sy’n ymwneud â’r 
celfyddydau a chwaraeon er mwyn cefnogi 
addysgu.

Y Pwyllgor yn ystyried ac yn cynghori ar gynigion 
yr Ysgrifennydd Cynulliad ar gyfer trosglwyddo 
swyddogaethau’r Cynghorau Hyfforddiant a 
Menter ar ôl mis Mawrth 2001.

Awst – Hydref 2000 Y Cyngor Cenedlaethol yn cynnal trafodaethau 
cychwynnol ar ei dasgau allweddol: yr 
Ysgrifennydd Cynulliad yn cael ei hysbysu o 
delerau’r ymgynghori ffurfiol, a’r telerau hynny’n 
cael eu hystyried gan y Pwyllgor. Cyngor i’r 
Ysgrifennydd Cynulliad sy’n gwneud y 
penderfyniadau.

Y Cyngor Cenedlaethol yn cychwyn ar amrediad o 
astudiaethau technegol, ar y cyd â Chymdeithas 
Llywodraeth Leol Cymru, Cyngor Cyllido Addysg 
Uwch Cymru a Chyngor Cynghorau a Hyfforddiant 
a Menter Cymru i ystyried ffyrdd o addasu’r 
amryfal gyfundrefnau ariannu, gyda’r nod o’u tynnu 
at ei gilydd ar sail egwyddorion cyffredin, gan nodi 
dewisiadau ar gyfer sicrhau gwell fecanweithiau 
ariannu, a pharatoi argymhellion i’w hystyried gan 
y Cynulliad.



Y Cyngor Cenedlaethol i arwain ar lunio cynigion i 
sicrhau mesurau i annog partneriaeth rhwng 
darparwyr gwasanaethau ar y lefel leol drwy 
Gonsortia Cymunedol Addysg a Hyfforddiant.

Y Consortia Cymunedol yn dechrau’n ffurfiol ar y 
broses o adolygu trefniadau i gyflwyno’r 
gwasanaeth yn lleol yng ngoleuni gofynion y 
Cyngor Cenedlaethol ar gyfer cynllunio 
gwasanaethau a llunio cynigion ar gyfer 2001-02.

Y Cyngor Cenedlaethol i gytuno â Chymdeithas 
Llywodraeth Leol Cymru ar y dull o ddyrannu 
adnoddau ar gyfer swyddogaethau’r awdurdodau 
lleol o safbwynt addysg a hyfforddiant ar ôl 16 oed.

Hydref 2000 Ymgynghoriad ffurfiol gan y Cyngor Cednedlaethol 
ar y telerau y cytunwyd arnynt a phenderfyniad 
terfynol arnynt gan yr gan yr Ysgrifennydd 
Cynulliad.

 

Tachwedd 2000

Y Cyngor Cenedlaethol yn sefydlu ei fyrddau 
rhanbarthol.

Rhagfyr 2000 Llunio cynlluniau comisiynu terfynol y Cyngor 
Cenedlaethol Addysg a Hyfforddiant, ar ôl 
ymgynghori, a’r Cynulliad yn penderfynu ar y 
ddarpariaeth ar gyfer 2001-02.

Ionawr 2001 Y Cyngor Cenedlaethol yn cyflwyno’r casgliadau y 
daeth iddynt ar ôl yr ymgynghori; ei adroddiad yn 
adolygu datblygiad y partneriaethau lleol, a ffurf 
derfynol ei gynllun corfforaethol i’w cymeradwyo 
gan y Cynulliad. 



Chwefror 2000 Y Pwyllgor yn ystyried adroddiadau a 
chynlluniau’r Cyngor Cenedlaethol, ac yn cynghori 
’r Ysgrifennydd Cynulliad.

Mawrth 2001 Yr Ysgrifennydd Cynulliad yn anfon y llythyr sy’n 
amlinellu’r cylch gwaith ar gyfer 2001-02, gan 
gynnwys swm y grant, i’r Cyngor Cenedlaethol.

Ebrill 2001 Diddymu Cyngor Cyllido Addysg Uwch Cymru; 
trosglwyddo’i swyddogaethau i’r Cyngor 
Cenedlaethol.

Trosglwyddo swyddogaethau (cytûn) yr 
awdurdodau lleol mewn perthynas ag addysg a 
hyfforddiant ar ôl 16 oed i’r Cyngor Cenedlaethol.

Trosglwyddo swyddogaethau’r Cynghorau 
Hyfforddiant a Menter yn y gweithle a’u 
swyddogaethau eraill i’r Cyngor Cenedlaethol.

Trosglwyddo swyddogaethau’r Cynghorau 
Hyfforddiant a Menter o safbwynt meithrin 
partneriaethau rhwng addysg a busnes, i 
Gyrfaoedd Cymru.

Cyngor Cenedlaethol Addyg a Hyfforddiant Cymru, 
ei Fyrddau Rheoli, a Gyrfaoedd Cymru, yn dod yn 
weithredol.



Ebrill – Medi 2001 Dirwyn cwmnïau’r Cynghorau Hyfforddiant a 
Menter i ben a pharatoi’r cyfrifon terfynol a’r 
adroddiadau blynyddol. Trosglwyddo’r asedau, y 
rhywmedigaethau ac eiddo arall i’r Cyngor 
Cenedlaethol, yn unol â phenderfyniad y Cynulliad.

Y Cyngor Cenedlaethol yn mireinio ei astudiaethau 
technegol a gwaith rhagbaratoawl arall, gan 
ganiatáu ymgynghori a rhoi prawf arnynt.

Yr Ysgrifennydd Cynulliad yn cael briff trefniadol 
y Cyngor Cenedlaethol ac adroddiad ar 
ddatblygiad y Consortia Cymunedol.

Yr Ysgrifennydd Cynulliad yn cael cyngor oddi 
wrth Gyrfaoedd Cymru ynghylch a ddylid ad-drefnu 
Cwmnïau’r Gwasanaethau Gyrfaoedd neu beidio.

Ebrill 2002 Y Cyngor Cenedlaethol yn gyfrifol am ariannu’r holl 
sectorau addysg a hyfforddiant ar ôl 16 oed yng 
Nghymru, yn unol ag egwyddorion a methodoleg a 
gymeradwywyd gan yr Ysgrifennydd Cynulliad ar 
ôl gwaith manwl a wnaed gan y Cyngor, a chan 
ymgynghori’n eang.

